
úr rættinum

Áki Bertholdsen

Tá ið ógvusligur harðskapur 
elvir til deyða, er útgangs­
støðið, at gerningsmaðurin 
verður dømdur at sita í 
fongsli í sjey ár.

Tað staðfesti ákærin, tá 
ið hann fortaldi nevning­
unum, hvussu hann held­
ur, at tað er hóskandi at 
revsa mannin, sum er varð 

ákærdur fyri hendingina 
í Havn 20. november í fjør, 
har ein annar maður doyði, 
eftir at vera stungin tvær 
ferðir í bringuna við knívi.        

Men ákærin førir fram, 
at ymsar umstøður eru sum 
kunnu elva til, at revsingin 
verður linari.

Maðurin, sum doyði, 
leiðari frá gerningsmanni­
num. Men ákærin vísur á, 

at gerningsmaðurin kann 
hava verið uppøstur, tí leig­
arin rindaði ikki leigu.

Sjálvur var gernings­
maðurin ikki væl fyri fíggj­
arliga, so tað, at leigarin 
heldur ikki vildi rinda leigu, 
kann hava skumpað hann 
yvir um mark.

Kortini metir ákærin, at 
revsingin eigur at vera seks 
ár í fongsli, tí hugsað eigur 

eisini at vera um dómurin 
skal hava eina fyribyrgjandi 
ávirkan.    

Linari revsing
Verjin hjá manninum, 
Jógvan Páll Lassen, heldur, 
at revsingin eigur í mesta 
lagi at verða eini fýra til 
fimm ár í fongsli, har ein 
partur skal gerast treytaður.

 Eitt, verjin førdi fram, er, 

at talan er um eldri mann, 
sum ongan tíð áður hevur 
verið revsaður yvirhøvur. 

- Hann er tann minst 
kriminelli persónurin er 
havi møtt, segði verjin.

Hartil førdi verjin fram, 
at heilsustøðan hjá ákær­
da ikki er tann besta, og at 
hann tí ivaðist í, hvørja revs­
ing 69 ára gamli maðurin 
tolir.

Eisini førdi Jógvan Páll 
Lassen fram, at ákærdi 
hevur verið útsettur fyri 
niðrandi atburði, og at hetta 
hevur verið gjørt sítt til, at 
málið endaði so syrgiliga.

Tann 68 ára gamli maðurin, 
sum í meiri enn eina viku 
hevur sitið á ákærubeinki­
num í Føroya Rætti slapp 
undan tí ringasta.

Hann varð ákærdur fyri 
morð í sambandi við at ein 
maður doyði av knívi í Havn 
tann 20. november í fjør.

Maðurin varð stungin 
tvær ferðir í bringuni og tann 
eini stingurin var so meinur, 
at hann kvetti eina lívæðr 
av og tað var manninum at 
bana.

Av tí, at talan er um so 
álvarsliga ákæru, var málið 

lagt fyri eitt nevningating, 
har 12 nevningar, sum eru 

vanlig fólk við ongari løg­
frøðiligari barlast, skulu av­

gerða málið útfrá vanligum 
viti og skili.

Men er niðurstøðamn 
hjá teimum heilt burturvið, 

kann løgfrøðiligi dómarin 
taka tey av ræði.

Men teir 12 nevningarnir 
vóru ikki samdir í, at talan 
var um morð og tí varð hann 
fríkendur fyri ta ákæruna.

Nevningarnir siga eisini 
at talan var ikki um sjálv­
verju

Hinvegin er niðurstøðan 
hjá teimum, at ákærdi mað­
urin er sekur í harðskapi av 
serliga grovum og álvarslig­
um slagi við deyðanum sum 
fylgju.

Hann er eisini sekur í at 
rýma frá illa særdum manni, 
uttan at veita hjálp ella at 
senda boð eftir hjálp.

Er løgfrøðiligi dómarin 
púra ósamdur í avgerðini hjá 
nevningunum, hevur hann, 
sum sagt, møguleika at seta 
niðurstøðuna hjá nevning­
unum til viks. 

Men tá ið avgerðin var 
tikin, boðað dómarin frá, at 
eingin orsøk var at ógilda av­
gerðina.

Fríkendur 
fyri morð
Maðurin, sum 
er ákærdur 
fyri morð, 
slapp undan 
tí ringastra

Ímillum fýra og seks ár
Maðurin, sum var ákærdur fyri harðskap við deyðanum sum fylgju var 
í eini slíkari støðu, at hann kundi fáa linari revsing


